
 
 
 

 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 
 

ᓄᕙᒡᔪᐊᕐᓇᖅ ᓄᓇᓕᔅᓯᓐᓂ  
ᐱᒋᐊᕐᕕᐊ: ᔭᓄᐊᕆ 10, 2014 
ᐃᓱᓕᕝᕕᐊ: ᔭᓄᐊᕆ 17, 2014  
                  60 ᑎᒃᑕᑯᓗᐃᑦ 

 
ᓄᕙᒡᔪᐊᕐᓇᐅᔪᖅ ᐱᒋᐊᕐᒥᖕᒪᑦ ᓄᓇᕘᒥ. ᓄᕙᒡᓂᖅ ᐊᒃᑐᐃᔪᓐᓇᕐᒪᑦ ᑭᓇᑐᐃᓐᓇᕐᒥᒃ—ᓄᑕᖅᑲᓂᒡᓘᓐᓂᑦ ᖃᓄᐃᔾᔪᑎᖃᙲᑑᒐᓗᐊᓂᒃ ᐃᓐᓇᕐᓂᒡᓗ. 
ᑕᒪᑐᒪᓂ ᐊᕐᕌᒎᔪᒥ H1N1-ᖑᔪᖅ ᓄᕙᒡᔪᐊᕐᓇᐅᕗᖅ ᓄᕙᒍᑕᐅᓂᖅᐹᖑᓪᓗᓂ ᑲᓇᑕᒥ.   
 
ᐊᔪᕐᓇᙱᓛᖑᕗᖅ ᖃᓄᐃᖏᑦᑐᒪᓂᕐᒧᑦ ᐅᐊᓴᑦᑎᐊᖅᐸᒡᓗᓂ ᐃᕐᒥᑦᑎᐊᖅᐸᒡᓗᓂ ᐊᒡᒐᓂᒃ, ᐊᒻᒪᓗ ᐊᒐᑎᒃ ᐅᐊᓴᕋᔪᒡᓗᒋᑦ ᐃᕐᒥᒐᔪᒡᓗᒋᑦ.    
 
ᑕᒋᐅᓂᐊᕈᕕᑦ ᖁᐃᖅᓱᕐᓗᑎᓪᓘᓐᓃᑦ, ᑕᓕᕐᓄᑦ ᖁᐃᖅᓱᖅᐸᒡᓗᑎᑦ.   
 
ᓄᕙᒃᑯᕕᑦ, ᒪᔾᔭ ᐃᒃᐱᒋᑐᐃᓐᓇᕆᐊᖃᖅᑕᑎᑦ ᖃᓄᐃᔾᔪᑏᑦ:   
 

• ᐆᑎᕐᓇᕐᓗᓂ ᐊᒻᒪ ᖁᐃᖅᓱᑲᑕᒡᓗᓂ  
• ᑲᒃᑭᓕᔭᓪᓗᓂ 
• ᐃᒡᒋᐊᕐᓗᒡᓗᓂ  
• ᑎᒥᒃᑯᑦ ᐋᓐᓂᐊᑲᑕᒡᓗᓂ 
• ᑕᖃᓯᒪᖅᑰᔨᓗᓂ 
• ᑳᑲᑕᖏᓪᓗᓂᓗ 

 
ᓄᕙᒃᑯᕕᑦ, ᐃᒥᕐᔪᐊᑲᑕᒡᓗᑎᑦ ᐃᒥᕐᒥᒃ ᐊᒻᒪ ᐃᒥᒐᒃᓴᒥᒃ, ᑕᖃᐃᖅᓯᑦᑎᐊᑲᑕᒡᓗᑎᑦ ᐊᒻᒪᐅ ᓂᕆᓇᓱᒃᐸᒡᓗᑎᑦ ᓂᕆᔾᔪᓯᖅᑐᑦ.    
 
ᓯᐊᒻᒪᐃᖁᓇᑎᑦ ᓄᕙᖕᓇᒥᒃ ᐊᓯᖕᓄᑦ ᐊᐃᓯᒪᔭᕆᐊᖃᖅᐳᑎᑦ ᖃᓄᐃᔾᔪᑎᒋᔭᑎᑦ ᑭᓯᐊᓂ ᐱᑕᖃᕈᓐᓃᖅᐸᑕ ᐊᒻᒪᓗ ᖃᓄᐃᓕᐅᕈᓯᕐᓄᑦ 
ᐅᑎᕈᓐᓇᖅᓯᓇᔭᖅᐳᑎᑦ.   
 
ᓄᕙᖕᓇᒧᑦ ᐃᓅᓕᓴᖅᑕᐅᓂᖅ ᐱᐅᓛᖑᕗᖅ ᓴᑉᐳᔾᔨᓯᒪᔭᕆᐊᖃᕐᓂᕐᒧᑦ ᐃᒻᒥᒥᒃ ᐊᒻᒪᓗ ᐃᓚᒋᔭᓂᒃ ᓄᕙᖕᓇᕐᔪᐊᕐᒥᑦ. ᓄᓇᕘᒥ ᒐᕙᒪᒃᑯᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ ᐃᓅᓕᓴᐅᒻᒥᒃ ᐱᔪᓐᓇᖅᑎᑦᑎᔪᑦ ᓴᐳᔾᔨᔪᑕᐅᓇᓱᒃᑐᒥᒃ ᑖᓱᒪᙵᑦ ᓄᕙᖕᓇᕐᔪᐊᒥᑦ H1N1-ᒥᑦ.   
 
ᑭᖑᕙᕐᕕᖃᙱᓚᖅ ᓄᕙᖕᓇᕐᒧᑦ ᐃᓅᓕᓴᖅᑕᐅᓗᓂ ᑲᐱᔭᐅᓂᒃᑯᑦ, ᐊᑭᖃᙱᑦᑐᖅ ᓄᓇᓕᔅᓯ ᐋᓐᓂᐊᕐᕕᐊᓂ.   
 
ᐊᑕᐅᑦᑎᒃᑯᑦ, ᓄᓇᕘᒥ ᓄᓇᓕᐅᔪᑦ ᖃᓄᐃᖏᑎᓐᓇᓱᒍᓐᓇᕋᑦᑎᒍ.    
 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᕙᖁᔨᖏᓐᓂᕐᒧᑦ ᐅᖃᕐᕕᒋᔪᓐᓇᖅᐸᓯ ᓄᓇᓕᔅᓯᓐᓂ ᐋᓐᓂᐊᕐᕕᒃ.  
 

### 
 
ᑐᓴᒐᒃᓴᒧᑦ ᐅᖃᕐᕕᐅᔪᓐᓇᖅᑐᖅ: 

ᕌᓐ ᐅᐊᓯᓐᒃ 
ᑐᓴᒐᒃᓴᓕᕆᔨᒻᒪᕆᖅ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
867-975-5710 
rwassink@gov.nu.ca 

